
ДАВЛАТ ФИСКАЛ (БЮДЖЕТ-СОЛИҚ) СИЁСАТИНИНГ ИҚТИСОДИЙ ЎСИШ ВА 

БАНДЛИККА ТАЪСИРИНИ ТАКОМИЛЛАШТИРИШ 
 

Аннотaция. Дунёдаги зиддиятли ҳолатлар ва жаҳон хўжалигидаги таркибий ўзгаришларга 
учраётган бир даврда мамлакатда иқтисодий ўсиш ва аҳоли бандлигини  таъминлашда давлатнинг 
оқилона иқтисодий сиёсатини ишлаб чиқишни тақозо этади. Жамият иқтисодий тараққиётига ва 
иқтисодий ўсишга ва аҳолининг самарали бандлигига эришишда замон зайлига мос равишда давлат 
фискал (бюджет-солиқ) сиёсатининг устувор йўналишларини тадқиқ этиш долзарб мавзулардан бири 
саналади. Замонавий фискал (бюджет-солиқ) сиёсати давлат молиявий ресурсларидан оқилона 
фойдаланиш орқали иқтисодий фаолликни оширишга ва иқтисодиётдаги нохуш ҳолатларни баратараф 
этишга қаратилган бўлади. Унинг асосий мақсади барқарор иқтисодий ўсишни ва аҳоли бандлигини 
таъминлашга қаратилган иқтисодий цикл тебранишларини ва инфляцияни жиловлаш ҳамда юқори 
бандлик даражасига эришиш ҳисобланади. Мақолада давлат фискал (бюджет-солиқ) сиёсатининг 
иқтисодий дастакларидан оқилона фойдаланиш орқали иқтисодий ўсишни таъминлашга қаратилган 
илмий амалий тахлилар ва хулосалар берилган. 

S ROVING THE IMPACT OF THE STATE FISCAL (BUDGET-TAX) POLICY ON ECONOMIC 
GROWTH AND EMPLOYMENT 

 
Abstract. In a period of conflict situations in the world and structural changes in the world economy, 

ensuring the stability of economic growth in the country requires the development of a reasonable economic policy 
of the state. In order to achieve the economic development and economic growth of the society, the research of the 
priorities of the government fiscal (budget-tax) policy in accordance with the times is considered one of the urgent 
topics. Modern fiscal (budget-tax) policy is aimed at increasing economic activity and eliminating unpleasant 
situations in the economy through the rational use of state financial resources. Its main goal is to curb economic 
cycle fluctuations and inflation aimed at ensuring sustainable economic growth and achieving a high level of 
employment. The article provides scientific and practical analyzes and conclusions aimed at ensuring economic 
growth through the rational use of the economic levers of the government fiscal (budget-tax) policy. 

Key words: Economic growth, government fiscal (budget-tax) policy, employment, finance, state budget, 
state budget expenditures, state budget revenues, budget deficit, economic cycle, taxes, tax benefits. 

 

Асатуллаев Хуршид Сунатуллаевич, 
Заведующий кафедрой «Экономика» Ташкентского 

финансового института, профессор., к.э.н 
 

https://scienceproblems.uz/
mailto:asatullayev75@mail.ru


SCIENCEPROBLEMS.UZ-Ижтимоий-гуманитар фанларнинг долзарб муаммолари № S/9 (3)-2023 

 

54 

ПОВЫШЕНИЕ ВОЗДЕЙСТВИЯ ГОСУДАРСТВЕННОЙ ФИСКАЛЬНОЙ (БЮДЖЕТНО-
НАЛОГОВОЙ) ПОЛИТИКИ НА ЭКОНОМИЧЕСКИЙ РОСТ И ЗАНЯТОСТЬ 

 
Аннотaция. В период конфликтных ситуаций в мире и структурных изменений в мировой 

экономике необходима разработка разумной экономической политики государства в целях обеспечения 
экономического роста и занятости населения в стране. В целях достижения экономического развития 
общества, экономического роста и эффективной занятости населения исследование приоритетов 
государственной фискальной (бюджетно-налоговой) политики в соответствии со временем считается 
одной из актуальных тем. Современная фискальная (бюджетно-налоговая) политика направлена на 
повышение экономической активности и устранение неприятных ситуаций в экономике за счет 
рационального использования государственных финансовых ресурсов. Его основная цель – сдерживание 
колебаний экономического цикла и инфляции, а также достижение высокого уровня занятости, 
направленного на обеспечение устойчивого экономического роста и занятости населения. В статье 
приведены научно-практический анализ и выводы, направленные на обеспечение экономического роста 
за счет рационального использования экономических рычагов государственной фискальной (бюджетно-
налоговой) политики. 

Ключевые слова: экономический рост, государственная фискальная (бюджетно-налоговая) 
политика, занятость, финансы, государственный бюджет, расходы государственного бюджета, доходы 
государственного бюджета, дефицит бюджета, экономический цикл, налоги, налоговые кредиты. 

Кириш. Жаҳон ҳамжамиятида кузатилаётган глобал иқтисодий инқирознинг 

ҳануз давом этаётганлиги “Ер юзида иқлимнинг кескин ўзгариши, сув ва бошқа табиий 

ресурслар камайиши билан боғлиқ муаммолар”[1] шароитида Ўзбекистон 

Республикасида миллий иқтисодиётини янада мустаҳкамлашда ҳамда юзага чиқаётган 

иқтисодий муаммоларни баратараф этишда самарали давлат фискал (бюджет-солиқ) 

сиёсатини амалга ошириш бугунги  кун талабларидан бири эканлигини яна бир бор реал 

амалий ҳаётнинг ўзи тасдиқламоқда. Маълумки, дунё иқтисодиётида глобал иқтисодий 

ўсиш 2023 йилда 1,7 фоизгача секинлашиши прогноз қилинмоқда, бу сўнгги 30 йилдаги 

энг секин кўрсаткичлардан бири бўлиб, фақат 2009 ва 2020 йиллардаги глобал инқироз 

даврида ортда қолмоқда. Ушбу пасайиш қисман юқори инфляцияга қарши курашиш 

учун монетар сиёсатнинг қаттиқлашиши билан боғлиқ бўлиб, бу инфляциянинг ўсиши, 

пул курсининг кескинлашуви ёки молиявий тартибсизликлар каби салбий зарбалар 

глобал иқтисодиётни таназзулга олиб келиши мумкин. Бундай глобал инқироз ва қарз 

инқирози хавфини камайтириш учун шошилинч чоралар кўриш керак. Бундан ташқари, 

ҳукуматлар аҳолининг заиф қатламларига ёрдам кўрсатилишини, инфляция 

кутилмалари барқарор бўлишини ва молиявий тизимларнинг барқарорлигини 

таъминлаши керак[2]. 

Халқаро меҳнат ташкилоти экспертлари томонидан эътироф этилишича, 

дунёдаги вазият, иқлимнинг ўзгариши, табиий ресурслар тақчиллиги, давлатлар 

ўртасидаги зиддиятлар 2023 йилда глобал иқтисодий ўсишнинг секинлашишини ҳамда 

аҳолининг энг кам иш ҳақи ва ижтимоий ҳимояси кафолатланмаган меҳнат 

шароитларини қабул қилишга мажбур бўлишига олиб келиши мумкин. Мавжуд ҳолат 

эса халқаро меҳнат ташкилоти эскпертлари янги ҳисоботида, бу пандемия туфайли 

аллақачон кучайган тенгсизликни янада ортишига сабаб бўлади. Шунингдек, Халқаро 

меҳнат ташкилотининг “Жаҳонда бандлик ва ижтимоий ҳимоя истиқболлари: 2023 

йилга мўлжалланган тенденциялар” номли ҳисоботида, жорий йилда глобал бандлик 

ўсиш даражаси 1,0 фоизни ташкил этиши башорат қилинмоқда. Дунё бўйлаб ишсизлар 

сони кўрсаткичи эса 2023 йилда 208 миллионга етиши ҳамда глобал ишсизлик даражаси 

5,8 фоизга ортиши кутилмоқда. Бундай салбий тенденциянинг кутилиши кўп жиҳатдан 

юқори даромадли ривожланган мамлакатларда ишчи кучи таклифининг қисқариши 

билан бевосита боғлиқ[3].  

Юқорида зикр этилган ҳолатлар мамлакатимизда чуқур таркибий ўзгаришларни 

олиб боришни ҳамда самарали иқтисодий сиёсатни юритишни тақозо этади. Ўзбекистон 

Республикаси Президенти Ш.М.Мирзиёев таъбири билан айтганда, мамлакатимизда 

давлат бюджет-солиқ сиёсатининг оқилона олиб борилиши натижасида “Кенг кўламли 

ва самарали ислоҳотларимиз натижасида ялпи ички маҳсулот ҳажми илк бор 80 

миллиард доллардан ошди. Иқтисодиётимизга шу йилнинг ўзида 8 миллиард доллар 

тўғридан-тўғри хорижий инвестициялар кириб келди, экспортимиз эса, 19 миллиард 

долларга етди. Шунингдек, бюджет харажатлари, аҳоли ва тадбиркорлар олдидаги 

мажбуриятларимизни қисқартирмаган ҳолда, бизнесга солиқ юкини камайтириш, 

жумладан, жорий йил 1 январдан бошлаб қўшилган қиймат солиғи ставкасини 15 

фоиздан 12 фоизга пасайтириш ҳисобидан тадбиркорлар ихтиёрида йилига камида 14 

триллион сўм маблағ қолади. Лекин бизнес муҳитини яхшилаш учун фақат солиқни 

камайтиришнинг ўзи етарли эмас[4]. 

Дунё иқтисодиётида кузатилаётган зиддиятли бир даврда давлат фискал 

(бюджет-солиқ) сиёсатини республикамизда иқтисодий цикл фаза тебранишларига мос 

равишда босқичма-босқич амалга оширишни тақозо этмоқда. Шу муносабатдан 

иқтисодиётдаги тебранишларга мос равишда  иқтисодий ўсиш ва бандликка таъсир 

этувчи давлат фискал (бюджет-солиқ) сиёсати дастак ва воситаларини чуқур тахлил 

қилиш ҳамда илмий жиҳатдан асослаш мавзунинг долзарблигидан далолат беради. 

Шунингдек, давлат фискал (бюджет-солиқ) сиёсатининг самарали юритилишига ва 

келгусида унинг самарадорлигига таъсир этувчи устувор йўналишларни аниқлаш ҳамда 

баҳолаш имконини берадиган янги жиҳатларини тадқиқ этиш анча муҳим масалалар 

сирасига киради.  

Адабиётлар таҳлили ва методология. Маълумки, жаҳонда ҳануз  рўй бераётган 

тахликали хавф сураётган иқтисодий инқироз ва замонавий бозор иқтисодиёти 

шароитида давлат фискал (бюджет-солиқ) сиёсатининг иқтисодий ўсиш ва аҳоли 

банллигини таъминлашга қаратилган жиҳатларини кенг тадқиқ этилган.  

Маълумки, дунёдаги ҳали ҳануз рўй бераётган тахликали хавф ва зиддиятли 

ҳолатлар шароитида давлат фискал (бюджет-солиқ) сиёсатининг аҳоли бандлиги ҳамда 

турмуш фаровонлигини таъминлашга қаратилган жиҳатларини кенг тадқиқ этилган. 

Маълумки, иқтисодиёт фан тарихида аксарият иқтисодий мактаб намоёндалари 

томонидан давлат ғазнаси ва солиқлар орқали аҳоли бандлигини таъминлашга 

қаратилган назарий ғоялар шаклланган. Лекин, классик иқтисодий мактабига муқобил 

равишда англиялик иқтисодчи олим Ж.М.Кейнс ўзининг дунёга машҳур бўлган “Иш 

билан бандлик, фоиз ва пулнинг умумий назарияси” асарида замонавий бозор 

иқтисодиёти иқтисодиётни барқарор ривожлантиришга қодир эмас, барқарор 

иқтисодий ўсишни ва аҳоли тўлиқ бандлигини таъминлаш учун иқтисодиётни давлат 

томонидан тартибга солиш зарур, деб кўрсатади. Давлат томонидан тартибга солиш 

воситаларидан бири бу давлат даромадлари ва харажатларини ўзгартириш орқали 

иқтисодиётга таъсир кўрсатадиган фискал сиёсатдир[5]. Шунингдек, у бозор 

иқтисодиётининг иккита муҳим муаммоларини яъни даромадларнинг адолатсиз 

тақсимланиши ва тўлиқ бандликни таъминлашнинг имконияти йўқлигини кўрсатади. 

Жамият ривожланишдан тўхтамайди, иқтисодиёт янги ўсиш даражасига ўтади, лекин 

меҳнат бозори билан боғлиқ муаммолар долзарблигини йўқотмайди. Шундай экан, 

бандлик соҳасидаги давлат сиёсатининг муҳим устувор йўналишларидан бири бу ишчи 

кучига бўлган талабни кенгайтириш, бандликка кўмаклашиш, меҳнат бозори 

талабларига мувофиқ меҳнат ресурсларидан самарали фойдаланишни қўллаб-

қувватлашдан иборат. 

Гарвард иқтисодиёт мактаби вакили П. Самуэльсон фискал сиёсатни қуйидагича 

талқин қилади, унинг фикрича, фискал сиёсат давлат солиққа тортиш ва давлат 

харажатларини ўрнатиш жараёнида иқтисодиёт цикл тебранишларини юмшатишга 

ҳамда ҳаддан ташқари юқори инфляция ва дефляциядан суръатларидан холи бўлган 

юқори бандлик иқтисодиётини эришига ёрдам бериши керак. Шунингдек давлат 

харажатлари ва солиқларга боғлиқ бўлган фискал сиёсатнипг мақсади пул кредит 

сиёсати билан уйғун ҳолда иқтисодиётда юқори бандликни ҳамда нархларнинг 

инфляцияга боғлиқ бўлмаган ҳолат жараёнини таъминлаш асосий мақсадидир[6].     

Муҳокама. С. Фишер, Р. Дорнбуш, Р. Шмалензилар фискал сиёсатни давлат товар 

ва хизматларга бўлган хариди, жумладан харажатлари ёки сотишга бўлган солиқларни 

қисқартириш орқали таъсир этувчи миллий иқтисодиётни барқарорлаштирувчи дастак 

сифатида эътироф этади. Барча юқорида кўрсатилган сиёсат чора тадбирлари ялпи  

талабга таъсир кўрсатади ва маҳсулот ишлаб чиқариш ҳажмини ошишига олиб келади. 

Таъкидлаш ўринлики, албатта бундай ўсиш суръатлари олиб борилаётган сиёсат 

таркибининг ўзгаришига боғлиқ бўлади. Шундай қилиб, фискал сиёсат ялпи давлат 

харажатлари ва солиққа тортиш даражасига ва ўз навбатида умумий давлат даромадлар 

даражасига, маҳсулот ишлаб чиқаришга ва албатта давлат миллий иқтисодиётини 

барақарорлаштиришга қаратилади[7].  

Фискал сиёсатнинг мазмунига бўлган назарий қарашлар анаънавий Кейнсчилик 

қарашларини МДҲ иқтисодчи олимларидан Т.А.Агапов, С.Ф.Серегинлар қўллаб 

қувватлашади. Улар бюджет-солиқ сиёсати ва фискал сиёсат ҳукуматнинг давлат 

бюджети харажатлари ва солиқларни ўзгартириш орқали тўлиқ бандликни таъминлаш, 

тўлов балансини мувозанатлигига эришиш ҳамда инфляцион бўлмаган ялпи ички 

маҳсулот ишлаб чиқаришида иқтисодий ўсишни таъминлашга қаратилган чора-

тадбирлар” деб тушунадилар[8]. 

Махаллий иқтисодчи олимларимиздан Т.С.Маликов “бюджет-солиқ сиёсатининг 

“старт” оладиган “жойи” ёки “таянч нуқта”си молиявий сиёсатдир, бюджет-солиқ 

сиёсатининг макроиқтисодий сиёсатдаги ўрни умумий молиявий сиёсатнинг доираси 

билан белгиланади (амалга оширилади), деган мантиқий хулосанинг чиқиб келиши, 

табиий” деб кўрсатади[9]. 

Иқтисодчи олимларимиздан А.Ўлмасов ва А.Ваҳобовлар фикрича “Бандлик 

меҳнат қобилиятига эга бўлган ва меҳнат қилишга иштиёқи бор кишиларни ишга 

жойлашиб, фойдали меҳнат билан машғул бўлишларидир”[10]. А.Г.Грязнов бандликни 

иш жой билан таъминлаш ва хўжалик фаолиятида иштироки билан боғлиқ бўлган 

иқтисодий муносабатлар тўплами деб атайди. Унинг фикрича, бандлик моддий омиллар 

ишлаб чиқаришга тааллуқли иқтисодий фаол аҳолини тасвирлайди. Бандликда 

жамиятнинг асосий ишлаб чиқарувчи ҳамда истеъмол қилувчи кучлари ўзи намоён 

қилади. Чунки, ундаги ишлаб чиқаришнинг объектив шароитига муносабат, жами 

аҳолининг такрор ишлаб чиқариш шароити ҳисобланувчи меҳнаткашлар яшашлари 

учун маблағлар олиш воситаси бўлиб хизмат қилади.  

Фискал сиёсат олдига қўйилган мақсадидан келиб чиқиб, унинг  иқисодий 

ўсишни рағбатлантириш, барқарорлаштириш ва иқтисодий фаолиятни чегаралаш 

сиёсатлари  ажратилади. Иқтисодий ўсиш мақсадларидан келиб чиқилган фискал сиёсат 

бандлик даражасини ва шу орқали ЯИМ реал ҳажмини оширишга қаратилади. Бунда 

рағбатлантирувчи фискал сиёсатнинг дастаклари давлат харажатларининг ўсиши ва 

солиқ ставкаларининг пасайиши ҳисобланади. Давлатнинг бюджет барқарорлигини 

таъминлашга қаратилган молиявий сиёсат иқтисодий инқироз ёки турғунлик даврида 

бюджет тақчиллигини бартараф этиш мақсадларига қаратилиши зарур. 

Давлатнинг иқтисодий фаолликни чеклаш сиёсати реал ЯММ ҳажмининг 

потенциал даражасидан кескин фарқ қилишини камайтиришга йўналтирилиб, бу айни 

вақтда иқтисодий ўсиш ва унинг таназзули даврларида инфляция ва ишлаб чиқа-

ришдаги инқирозли жараёнлардан қочишга қаратилади. Иқтисодиётнинг циклли 

ривожланишини тартибга солиш орқали макроиқтисодий маувозанатликни таъминлаб 

боришга қаратилган фискал сиёсат бир қатор молиявий восита ва иқтисодий дастаклар 

ёрдамида амалга оширилади. Қўлланиладиган бу барча молиявий восита ва дастаклар 

биргаликда тартибга солишнинг молиявий механизмини ташкил қилади. 

Натижалар. Давлатнинг фискал сиёсатига, миллий хўжаликда ташкил қилинган 

солиқ тизими жавоб бериши ва у иқтисодиётдаги ички ўзаро муносабатларни самарали 

тартибга солиши зарур. Республикада  давлатнинг  фискал  сиёсати харажатларнинг 

ижтимоий йўналтирилганлигини сақлаган ҳолда Давлат, бюджетининг барча 

миқёсларида мувозанатни сақлаш, маҳаллий бюджетларнинг даромад қисмини 

мустаҳкамлашга йўналтирилган бюджетлараро муносабатларни такомиллаштириш”га 

қаратилиши мақсадга мувофиқ. 

 
1-расм. Давлат фискал сиёсатининг иқтисодий ўсиш ва бандликка таъсири 

[11] 

1-расм маълумотларидан кўриниб турибдики, 2000-2022 йиларда давлат сарф 

харажатлари ва даромадларининг ўзгариш тенденциясини тахлил қиладиган бўлсак, 

давлат бюджети харажатлари ва даромадларининг ўзгариши реал ЯИМнинг ўсиш 

суръатлари билан мутаносиб равишда ўзгариш тенденциясига эга бўлган. 2000 йилда 

давлат бюджети даромадлари ЯИМга нисбатан 28,5 фоизни ташкил этган бўлса, 2022 

йилга келиб эса, 22,7 фоизга пасайган.  Худди шу тарзда давлат бюджети харажатлари 

2000 йилда ЯИМга нисбатан 29,6 фоизни ташкил этган бўлса, 2022 йилда бу кўрсаткич 

26,6 фоизга камайган. Мамлакатимизда реал ЯИМнинг ўсиш суръатларини тахлил 

қиладиган бўлсак, 2000-2022 йиллардаги энг паст тенденция 2000, 2020 йилларда 

кузатилган. 2020 йилда эса мазкур кўрсаткич иқтисодий пандемия ҳолатига қарамасдан 

1,6 фоизга ўсиши таъминланган. Реал ЯИМнинг энг юқори ўсиш суръатлари 2010, 2015 

ва 2016 йилларда кузатилган, бунда ўсиш суръати ўртача 8,0 фоизлик даражани ташкил 

этган. Шунга мос равишда давлат бюджети даромадлари ва давлат бюджети 

харажатлари эса ЯИМга нисбатан қарийиб 21,0 фоизлик даражаларни  ташкил этган. 

Давлат бюджети харажатлари ва даромадларининг ўзгаришининг аҳоли бандлигига 

таъсири тахлили 2 расмда янада яққолроқ кўринган. 

 

 
2-расм. Давлат бюжети харажатлари ва даромадларининг бандликка 

таъсири [11] 

2000-2022 йилларда давлат бюджети харажатлари ва даромадлари ҳамда аҳоли 

бандлигига таъсири бир-бирига нисбатан мутаносиб равишда ўзгарган. Давлат 

бюджети даромадлари ва харажатлари энг юқори салмоқга эга бўлган давр 2000 йилда 

кузатилган, яъни 28,5; 29,6 фоизни ташкил этган ва шунга мос равишда аҳоли бандлик 

даражаси эса 69,4 фоизга етган. Қизиқарлиси яна шундай юқори бандлик даражаси 

2015-2017 йилда ҳам кузатилган. Аҳоли бандлик даражасининг энг паст салмоқ 

даражаси 2020 йилда кузатилган. Албатта, бу пандемия билан бевосита боғлиқ бўлсада 

2019 йилга нисбатан 2,1 фоизга камайган. Аҳоли бандлик даражасининг 2019 йилдаги 

салмоқ кўрсаткичга нисбатан оладиган бўлсак,  2021-2022 йилларда ҳам мазкур 

кўрсаткич даражасига етмаган. 

Таъкидлаш ўринлики, Ўзбекистон Республикасида миллий иқтисодиётини янада 

мустаҳкамлашда ҳамда юзага чиқаётган иқтисодий муаммоларни баратараф этишда 

самарали давлат фискал (бюджет-солиқ) сиёсатини амалга ошириш бугунги  кун 

талабларидан бири эканлигини яна бир бор реал амалий ҳаётнинг ўзи тасдиқламоқда. 

Маълумки, дунё иқтисодиётида глобал иқтисодий ўсиш 2023 йилда 1,7 фоизгача 

секинлашиши прогноз қилинмоқда, бу сўнгги 30 йилдаги энг паст кўрсаткичлардан 

бири бўлиб, фақат 2009 ва 2020 йиллардаги глобал инқироз даврида ортда қолмоқда. 

Ушбу пасайиш қисман юқори инфляцияга қарши курашиш учун монетар сиёсатнинг 

қаттиқлашиши билан боғлиқ бўлиб, бу инфляциянинг ўсиши, пул курсининг 

кескинлашуви ёки молиявий тартибсизликлар каби салбий зарбалар глобал 

иқтисодиётни таназзулга олиб келиши мумкин. Бундай глобал инқироз ва қарз 

инқирози хавфини камайтириш учун шошилинч чоралар кўриш керак бўлади. Бундан 

ташқари, ҳукуматлар аҳолининг заиф қатламларига ёрдам кўрсатилишини, инфляция 

кутилмалари барқарор бўлишини ва молиявий тизимларнинг барқарорлигини 

таъминлаши керак [12]. 

Хулоса. Фикримизча, мамлакатимизда иқтисодий ўсиш ва аҳоли бандлигини 

таъминлаш соҳасидаги давлат фискал сиёсати ишсизликни қисқартириш ва аҳолининг 

ижтимоий зарур меҳнат билан бандлигини кўпайтириш бўйича хорижий давлатлар 

сингари аниқ усуллар асосида такомиллаштирилиши керак. Бунинг учун қуйидаги 

тадбирларни эътиборга олиш зарур деб ўйлаймиз: давлат томонидан иқтисодиётга 

киритилаётган инвестицияларни рағбатлантириш, бу эса янги иш жойларини 

яратишнинг асосий шарти ҳисобланади;  

Юқоридагилардан келиб чиқиб, мамлакатимизда аҳолини иш билан бандлигини 

таъминлашда давлат фискал сиёсатини такомиллаштириш зарур қилиб қўяди. Шунга 

қуйидагиларни ҳисобга олиш мақсадга мувофиқ:  

1. Аҳолини иш билан бандлигини оширишда энг аввало  худудлардаги ишсизлик 

даражасидан келиб чиқиб давлат бюджети маблағларини самарали йўналтириш ҳамда 

амалда унинг бажарилишини қатъий назорат қилиш лозим.  

2. Республикада мавжуд яширин иқтисодиёт даражасини камайтириш ва унга 

қарши курашишда турли бюрократик йўллар билан эмас, балки худудлар ривожланиш 

салоҳиятига кўра солиқ имтиёзларини қўллаш зарур.  

3. Худудларда янги иш ўринларини яратган йирик ва кичик бизнес субъектларига 

солиқ имтиёзларини қўллаш борасида ривожланган мамлакатлар амалий 

тажрибаларидан фойдаланишни йўлга қўйиш керак.  

4. Кичик бизнес ва оилавий тадбиркорликда инвестицион фаолликни 

рағбатлантириш асосида шарт-шароитлар яратиш, таркибий ўзгаришлар билан боғлиқ 

ишсиз қолган ёки ишидан ажралиб қолиш хавф солаётган шахсларнинг иш 

излашларини фаоллаштириш мақсадида касбга ўқитиш, қайта тайёрлаш ва уларга 

ахборот-консальтинг хизматларини кўрсатиш. 

